8a Domënia ia por l’ann Ccc
Al s’alzes sö a Chël Bel Dî nosta oraziun:
Ch’i sunse bugn da respogne a so vangele y ch’i renforzunse le bëgn tl monn
invocunse "Dî, nosc Pere" y periun deboriada: i periun ascútesse.
1) Por la Dlijia: 
I periun por le Papa y por süa sanité, por i vëschi, i proi y düc i batiá, 
ch’ai sides bugn da fá odëi le bëgn che sozed tla Dlijia. (chît)
Dî, nosc Pere – i periun ascútesse.
2) I periun por les uniuns che laora tla Dlijia:
Scinchi to Spirit ch’al les dëides da lauré cun motivaziun y ligrëza 
y ch’ares ne se lasces nia demotivé dal dejinteres y dales dificoltés. (chît)
Dî, nosc Pere – i periun ascútesse.
3) I periun por i governanc di popui:
Signur, fá ch’ai mëtes tl zënter te süa ativité la pesc, le bëgn y la sanité dla jënt 
y che la rajun dl profit ne desdrüjes nia la creaziun. (chît)
Dî, nosc Pere – i periun ascútesse.
4) I periun por chi che se dedichëia ai sorvisc soziai dl’educaziun, dla scora, dla sanité: 
Signur, lasci sintí le valur che so laur á te tü edli. (chît)
Dî, nosc Pere – i periun ascútesse.
6) I periun por i paurs, i artejans y chi che mëss se mëte vigni de sön strada:
Straverdi da desfortünes y mantëgni la sanité. (chît)  
Dî, nosc Pere – i periun ascútesse.
6) I periun por chi che é morc te vera,
che á confidé tla bunté de Dî y che á messü morí da susc y arbandoná
y por sü familiars ch'ai á messü lascé indô. (chît)  
Dî, nosc Pere – i periun ascútesse.
Signur, nosc Dî!
I te dijun dilan de döt le bëgn che sozed söla tera,
deache al é opera de tües mans y nes lascia confidé te tüa bunté. 
Ascuta nostes supliches y ejaudësceles por Gejú Crist nosc Signur. 
Amen. 
ACLAMAZIUNS - KYRIE
Signur Gejú Crist, tö anunziëies la presënza y la vijinanza de Dî te nosta vita







Kyrie eleison / Signur, pieté
Signur Gejú Crist, tö nes incündes la dërta vita







Christe eleison / Crist, pieté
Signur Gejú Crist, tö nes impormëtes vita en abondanza tla fede y tl amur







Kyrie eleison / Signur, pieté
